
"ТымныыМоруос аптаах сундууга"
Саҥа дьыллааҕы утренник сценарийа

(2-3 саастаах бөлөх оҕолоругар аналлаах)

Сыала: Кырачааннарга үөрүүнү – көтүүнү көҕүлээһин, саҥа дьыл аптаах эйгэтин
тэрийии.
Кыттыыны ылаллар:Ыытааччы, Хаарчаана, Тымныы Моруос, куобахчааннар.
Туттар тэрил: бырааһынньыкка киэргэммит зал, маскарадтар, сундуук, оонньуурдар:
Хаарчаана, Хаар киһи, былааттар (оҕолор ахсааннарынан), куобахчаан.
Бырааһынньык хаамыыта:
Ыытааччы: ыллыы, ыллыы киирэр
Сана кэрэ дьылынан
Сана үтүө дьолунан
Сана үрдүк кыайыынан
Эһиэхэ эҕэрдэ!
Сана кэрэ дьылбыт
Сана үтүө дьолбут
Көмүс кыырпах күнэ
Күлүм-салым үүннэ!
Уой? Куруҥ тыаҕа элбэх да куобахчааннар мустубуттар! Үчүгэй да бэйэлээхтэр! Эчи
маҥаннарын, ыраастарын, маҥан хаар курдуктар! Бу туохха муһуннугут үөрдүгүт –
көттүгүт? Бырааһынньыкка кэллигит дуо? Ханнык бырааһынньыгый? (Саҥа дьыл!) Эһиги
иллээххит да куобахчааннар? Охсуһары үөхсэри отой, отой сирэҕит дуо? Ырыаҕытын
ыллан иһитиннэрин эрэ!
Ырыа: Куруҥ тыаҕа куобахтар.
Ыытааччы: Олус иллээх куобахчааннар эбикиит! Уой, манна биир харыйаны
киэргэппиттэр дии! Харыйабыт наһаа да кэрэ. Күп-күөх лаглайбыт лабаалардаах. Араас
элбэх оонньуурдаах. Ол гынан баран уоттара умайбат.
Ыытааччы: Уой, оттон бу туох турарый харыйабыт анныгар? Олус да кырасыабай
сундуук! Өссө дьэрэкээн ойуулаах открытка сытар, суруктаах! Ааҕабыт да, оҕолоор?
(суругу ааҕаллар):
Саҥа дьылынан, оҕолоор!
Сундуук эһиэхэ ыыттым.
Сундуугу аһа охсуҥ
Бэлэхтэри тута охсуҥ!
Ыллаан-туойун, үҥкүүлээн
Сотору тиийиэм … эһээ Тымныы Моруос!
Оҕолоор, сундуугу эһиэхэ Тымныы Моруос ыыппыт эбит! Аһа охсуоҕун түгэнник, Эһээ
Моруос тугу ыыппыт эбитий?
Сундуугу аһан Хаарчаана оонньууру хостууллар.
Ыытааччы: Уой, көрүҥ эрэ, оҕолоор, бу туох оонньууруй?
Оҕолор: Хаарчаана дии!
Ыытааччы: Хаарчаана дии! Ол гынан кини оонньуур дии! Кинини дьиҥнээх оҥоробут
дуо?
Билигин биһи аптыахпыт,
Бары тэҥҥэ үрүөҕүҥ!
Чэ эрэ, биир, икки, үс,
Хаарчаана, эн тилиҥ!



Муусука доҕуһуолунан Хаарчаана киирэн кэлэр.
Хаарчаана: Дорооболорун, мин күндү доҕотторум, куобахчааннар
Эһигини көрөн олус да үөрдүм.
Барыгытын Саҥа дьылынан эҕэрдэлиибин!
Дьолу-соргуну баҕарабын.
Бары туран харыйа тула үҥкүүлүөҕүн эрэ!
Үҥкүү: Тарбахчааннар
Олус да бэһиэлэйдик үҥкүүлүүгүт куобахчааннар!
Ыытааччы: Аптаах сундуукпутун өссө көрүөҕүн эрэ, оҕолоор? (Хаар киһини
хостууллар) Уой, бу туох оонньуурун ыыппытый Моруос?
Оҕолор: Хаар киһи дии!
Ыытааччы: Хаар киһи эбит дии. Кинини тугунан оҥороллоруй, оҕолоор?
Оҕолор: Хаарынаан!
Хаар киһи – биһиги доҕорбут!
Муннута - минньигэс моркуоп!
Элбэх, элбэх хаар түстэҕинэ эһиги хаар киһи оҥороҕут дуу? Кини баар сиригэр өрүү
элбэх хаар баар буолар дии. Чэй, эрэ билигин хаар киһибитигэр ырыата ыллыаҕын эрэ,
оҕолоор!
Ырыа: «Хаар түһэр» оҕолор толороллор.
Хаарчаана: Куобахчааннар, оттон эһиги хаарынан оонньуургутун сөбүлүүгүт дуо?
Ыытааччы: Биһиги оҕолорбут олус диэн сөбүлүүллэр хаарынан оонньуулларын.
Хаарчаана: Оччотугар мин билигин хаардары үөһээ үөһэ күөрэтиэм, эһиги хаардары
миэхэ корзинабар хомуйа охсон аҕалаарын.
(оонньуу - Хаар)
Ыытааччы: Өссө көрүөҕүн эрэ оҕолоор туох баарый сундуукка? (чыычаах ороон
таһаарар) уой, кып – кыра чычып-чаап дии, биһиги кини туһунан хоһоонноохпут, ааҕан
иһитиннэриэҕин эрэ!
Хоһоон: Кып – кыра Чычып – чаап.
Үҥкүү: Зимняя пляска.
Ыытааччы: Уой, оҕолоор көрүөҕүн эрэ харыйабыт уота умайбатах дии, оонньуурдары
бөлөөҕүрэн эрэллэр курдуктар. Уотун уматабыт дуо? Чэ эрэ, бары бииргэ үрэн биэриэҕин:
Биир! Икки! Үс! (елка уота умайбат) Оо, мин сатаан аптаабат буолбуппун, абым бүтэн
хаалбыт. Иии, аптаах сундукпутун көрүөҕүн эрэ баҕар кини көмөлөһүө! Уонна Дед Мороз
үтүлүгүн хостоон таһаарар.
Ыытааччы: Бу ким үтүлүгэй? Тымныы оҕонньор үтүлүгэ дии! Ол аата биһиэхэ Тымныы
Эһээ эрэ көмөлөһөр эбит бары бииргэ ыҥырыаҕын эрэ, оҕолоор!
Оҕолор: Дед Мороз!
Дед Мороз киирэр залы төгөрүччү хаамар.
Дед Мороз: Эһэһээээй! Дорооболоруҥ куобахчааннар! Дорооболоруҥ! Дьэ мин Тымныы
оҕонньор Дед Мороз кэллим! Сундуукпун тутан үөрдүгүт дуо? Ити харыйаны эмиэ мин
аҕалбытым! Оттон уоккутун сатаан умаппатаххыт дии. Туох диэтэххитинэ умайыахтаах
этэй? Хоһооҥҥутун эппэтэххит дии. Умай, умай елкабыт диэни! Чэ эрэ бары бииргэ
этиэҕин эрэ!
О5олор хоһоонноро: «Күлүмнээ елкабыт»
Умай, умай елкабыт
Үөрэ - көтө күлүмнээ,
Киэркэй, киэркэй елкабыт
Биһини үөрдэҥҥин!
Үчүгэйиэн көрүөххэ
Тугун баҕас кэрэтэй!
Ыытааччы: уой, наһаа да дьэрээн уоттардаах! Баһыыба Дед Мороз елкабыт олус да кэрэ
билигин биһиги эйиэхэ ырыабытын ыллыахпыт.



Ырыа: Тымныы оҕонньор (Дед Мороз)
Хаарчаана: Иһит эрэ, Тымныы оҕонньор, эн куобахчааннарга кэһиигин аҕаллын дуо?
Дед Мороз: Аҕалан бөҕө буоллаҕа дии! Аптаах сундуук диэки көрүөҕүн! Бары бииргэ
үрүөҕүн. Биир! Икки! Үс! Подароктар сундуукка баар буолуҥ!
Сундуугу аһаллар подарок баар буолар
Хаарчаана: Уой да, Тымныы оҕонньор олус да үчүгэйгиин! Подарок бөҕө аҕалбыт дии!
Дед Мороз: Чэ эрэ, биир биир подарок ыла кэллибит. (подарок түҥэтии)
Дьэ эрэ, куобахчааннар мин барар кэмим тиийэн кэллэ. Атын оҕолорго подарокпын
илдьиэм этэ дии. Эһиил көрсүөххэ диэри, оҕолоор! (тахсан бараллар)


